COMUNICADO FINAL NA MANIFESTACION DO 24 DE MAIO DE 2026

Bos dias e grazas por estar hoxe aqui, nesta BOA VILA, apoiando, mais unha vez, a
LOITA CONTRAAS CELULOSAS....

Este ano, a nosa habitual MARCHA, reconverteuse nunha MANI FESTA, nunha
mobilizacién que ten dous obxectivos claros; dunha banda esixir o ARQUIVO DEFINITIVO
do proxecto de ALTRI na comarca da Ulloa, e doutra, reiterar a necesidade de PECHAR a
Celulosa de ENCE en Lourizan. E quixemos darlle a esta nova mobilizacion un caracter
festivo, de celebracion, porque hoxe temos cousas que celebrar...

Como saberedes, o0 Goberno espafiol denegou a Subestacidn eléctrica para o proxecto de
ALTRI, o que motivou o seu arquivo pola Conselleria de Industria da Xunta de Galicia.
Con efecto, a perda da fonte de enerxia eléctrica presentada por ALTRI supdén o
decaemento do proxecto ao darse unha situacién de “desaparicidon sobrevida do obxecto
do procedemento”, unha situacion que exime a Xunta da obrigatoriedade de resolver.

Asi o confirmaba hai uns dias a Conselleira de Industria, que indicaba que ALTRI era un
proxecto MORTO e que decaian todas as suas autorizacions; e, de pouco deberan valer
as alegacions presentadas por ALTRI, xa que non pode demostrar que conta coa
amentada Subestacion, unha instalacibn que consideraban “esencial para a sua
seguridade operativa”.

Para a APDR, esta nova situacién de ALTRI, é unha vitoria indiscutibel do pobo galego,
que expresou de forma clara e contundente a stua vontade ao berro de ALTRI NON! Con
efecto, nin a negativa a Subestacion eléctrica por parte do Goberno do Estado, nin o
arquivo do proxecto por parte da Xunta de Galicia se terian dado nunha situacion de
desmobilizacion social.

Neste sentido, queremos celebrar este trunfo social, un trunfo que ten que ser o primeiro
paso cara & vitoria final que, mais pronto que tarde -e coa mobilizaciébn social como
principal argumento- conseguira dar por rematado de forma definitiva o proxecto. Coa
mobilizacién que hoxe estamos realizando aqui en Pontevedra, unha comarca que sabe
mellor que ninguén o que supon vivir a carobn dunha CELULOSA, queremos dar un paso
mais nesta direccion... Porque un proxecto que estd MORTO, ten que ser ENTERRADO
para que non cheire, e co apoio de todos e todas vos, vamolo conseguir...

En calquera caso, nés non podemos desligar a loita contra ALTRI da loita contra a
celulosa de ENCE en Lourizan; ambas as duas son parte dunha mesma loita, da loita
contra a contaminacién dos rios e das rias, pola recuperacion dos nosos recursos, da
nosa economia e calidade de vida; son parte tamén da loita contra unha politica forestal
baseada na masiva eucaliptizacion do monte galego, unha politica responsébel directa
dos voraces incendios que asolan Galiza ano tras ano. Son parte, en definitiva, da loita
pola defensa dun modelo econdmico diferente ao potenciado polo Partido Popular desde
a Xunta de Galicia, da loita por un modelo de desenvolvemento sustentabel que prime a
defensa do medio ambiente, dos nosos recursos naturais, do noso agro e dos nosos
montes; un modelo que antepofia o0s dereitos da cidadania fronte aos intereses
econdmicos das empresas multinacionais espoliadoras da nosa terra.

E temos tamén boas novas no que fai a loita contra a presenza de ENCE na Ria. A
Comision Europea danos a razén ao esixir ao Goberno espafnol que adapte a Lei de
Costas as normas comunitarias no que as prorrogas se refire. Como resposta, o Goberno



elaborou un novo Regulamento da Lei que agardamos sexa aprobado en breve e que,
entre outras cousas, establece que as concesidons en dominio publico que poidan ser
inundabeis (é o caso de ENCE) poderan ser revogadas e que ningunha concesion en
dominio publico podera estenderse mais ald dos 75 anos, incluindo as prérrogas neste
prazo. Coa nova norma, que se poderia aplicar con efectos retroactivos, ENCE teria que
abandonar Lourizdn no ano 2033, podéndoselle revogar a concesion no caso de non
aceptar a Empresa este novo prazo.

Abrese pois un novo horizonte na loita pola desaparicién da fabrica contaminante de
ENCE da nosa Ria e das nosas vidas, un horizonte moito mais optimista que o que
tinamos uns meses atras e que, ao noso entender, pode supor un xiro na batalla xudicial
que temos emprendido contra a que consideramos inxusta sentencia do Tribunal
Supremo. Con efecto, a modificacibn do Regulamento da Lei de Costas, pode incidir na
resolucion que adopte o Tribunal Constitucional ao respecto da nosa demanda de
nulidade da sentencia do Alto tribunal, e aumentarian tamén as posibilidades de éxito nun
hipotético recurso diante dos tribunais europeos.

Na APDR, sabemos das dificultades que todos estes procedementos implican e do xeito
de actuar das distintas Administracions nestes casos. Sabemos que as cousas poden
mudar dun dia para outro pola complicidade das autoridades coas empresas
contaminantes e ilegais, polo que chamamos a non baixar os brazos. Neste sentido,
reiteramos a nosa firme decision de continuar na loita ate que o proxecto de ALTRI nas
“terras do medio” sexa enterrado definitivamente, e ate que a presenza de ENCE na nosa
Ria sexa s6 un recordo dun pesadelo pasado. Co voso apoio e solidariedade, estade
seguras, vamolo conseguir...

NIN ENCE NA RIA, NIN ALTRI NA ULLOA.... CELULOSAS FORA!!!



